
Дневни билтени

Денеска (16.06.2023) околу 09.30 часот на бул.„АСНОМ“ во Скопје, полициски
службеници од Секторот за меѓународна полициска соработка – Отсек потраги го
лишиле од слобода К.Ж.(27) од Скопје. Тој бил бара по централна потерница врз основа
на судска наредба за издржување казна затвор од една година за сторено кривично
дело по член 383 од Кривичниот законик. Лицето ќе биде спроведено во надлежната
казнено-поправна установа за издржување на казната.

На 15.06.2023 во 20.30 часот на ул.„Кемал Сејфула“ во Скопје, полициски службеници
од Оперативен тим потраги при СВР Скопје и од Одделението за криминалистички
работи при ЕВР Гази Баба го лишиле од слобода Д.Ј.(41) од Скопје. Тој бил осуден на 13
години и пет месеци казна затвор за сторени кривични дела по член 237, член 215 и
член 236 од Кривичниот законик, а бил баран по наредба од Казнено-поправната
установа Затвор Идризово поради бегство и за доиздржување на четири години и 10
месеци од казната. Лицето било спроведено во казнено-поправната установа за
доиздржување на казната.

На 15.06.2023 околу 20 часот во Гевгелија, полициски службеници од Полициската
станица за граничен премин и граничен надзор Богородица го лишиле од слобода С.З.
(26) од Авганистан. Претходно, на ул.„Маршал Тито“ во Гевгелија, тој бил затекнат со
уште четири лица мигранти (двајца од Сиера Леоне и двајца од Конго) и по преземени
мерки било констатирано дека С.З. ги пренесувал лицата преку државната граница од
Република Грција во Република Северна Македонија и за тоа им наплаќал.
Мигрантите биле спроведени во прифатно – транзитен центар Винојуг, а С.З. бил
задржан во полициска станица. Известен бил јавен обвинител и по целосно
документирање на случајот против него ќе биде поднесена соодветна пријава.

На 15.06.2023 околу 10.00 часот на улица „Цветан Димов“ во Тетово, полициски
службеници на СВР Тетово, со судска наредба, извршиле претрес во возило сопственост
на 31-годишниот Г.Г. од гостиварско Чегране, кој се наоѓал на издржување затворска
казна. При претресот во возилото била пронајдена и одземена марихуана. По целосно
документирање на случајот против Г.Г. ќе биде поднесена соодветна пријава.

На 16.06.2023 на ул„8 Септември“ во Битола, полициски службеници од Полициската
станица за безбедност на патниот сообраќајот при СВР Битола го лишиле од слобода
Д.П.(24) од Битола затоа што кај него била пронајдена и одземена марихуана. По
документирање на случајот ќе биде поднесен соодветен поднесок.

На 15.06.2023 на ул.„Сремска“ во Битола, полициски службеници од криминалистичката
полиција при СВР Битола го лишиле од слобода Б.М.(23) од с.Беранци, битолско, затоа
што кај него била пронајдена и одземена марихуана. По документирање на случајот ќе
биде поднесен соодветен поднесок.

На 15.06.2023 во 16,30 часот на Граничен премин „Белановце“, полициски службеници
го привеле Б.Г.(29) од Норвешка затоа што по извршена проверка било констатирано
дека евидира во службената евиденција на стоп листата на Интерпол. Лицето било
предадено на полициски службеници од СВР Куманово за понатамошна постапка.

Секторот за внатрешни работи Скопје во текот на вчерашниот ден (15.06.2023)
продолжи со контролите во областа на сообраќајот. На територија на град Скопје
изречени се вкупно 194 мерки, меѓу кои за возење повеќе од дозволената брзина 21
санкциja, 12 мерки за возење без возачка дозвола, пет санкции за прекршоци што ги
прават возачите на мотоцикл. Изречени се 14 мерки за користење мобилен телефон при
возење, три санкции за минување на затворен сигнал (црвено светло), две санкции за
некористење сигурносен појас, четири мерки за технички неисправни и нерегистрирани
возила...

Во текот на изминатата вечер (15/16.06.2023)во периодот од 23.00-04.00 часот на
подрачје на Битола спроведена е засилена акциска контрола за санкционирање на
возачи кои управуваат возило под дејство на алкохол. При контролата санкционирани се
15 возачи.

На 15.05.2023 на подрачјето на СВР Штип била спроведена акциска контрола на возачи
кои управуваат возила со брзина поголема од пропишаната. За време на контролата
биле констатирани 8 прекршоци, од кои 7 во населено место и 1 надвор од населено
место. Санкционирани биле и 22 други видови на прекршоци, од кои 7 за управување
возило без возачка дозвола, 3 за возач почетник, 1 за управување возило под дејство
на алкохол, 3 за прекршоци сторени од пешаци, 2 за недавање првенство на минување
на пешаци, 2 за некористење сигурносен појас, 1 за користење мобилен телефон и 3 за
непрописно паркирање.

На 15.06.2023 во 21.45 часот во СВР Охрид било пријавено дека на крстосницата помеѓу
бул.„Македонски pросветители“ и ул.„Даме Груев“ во Охрид, М.К.(61) од Република
Турција, управувајќи патничко моторно возило „рено“ со шведски регистарски ознаки,
удрил во С.П.(64) од Охрид. Во несреќата со тешки телесни повреди се здобил С.П.,
констатирани во Специјална болница „Св. Еразмо“ во Охрид. Извршен бил увид од
увидна екипа од СВР Охрид.

На 15.06.2023 околу 16.20 часот во СВР Скопје било пријавено дека на бул.„Јане
Сандански“, во автобус на ЈСП, при возење паднал патникот Ж.Г.(72) од Скопје. По
несреќата, Ж.Г. бил пренесен во Комплекс клиники „Мајка Тереза“ каде му биле
констатирани тешки телесни повреди. Увид на местото на настанот извршила екипа од
СВР Скопје.

На 15.06.2023 во 13.30 часот во Полициската станица Центар, С.С.(57) од Скопје
пријавила дека на ул.„Димитрие Чуповски“ нејзината малолетна ќерка била касната од
куче скитник.

На 15.06.2023 во 10.40 часот во Полициската станица Аеродром, Е.Т.(45) од Скопје
пријавила дека на бул.„АСНОМ“ била касната од куче скитник.
 

Денеска (16.06.2023), полициски службеници од Единицата за економски и
компјутерски криминал при СВР Скопје, во координација со инспектори од Државниот
пазарен инспекторат и од Инспекторатот за животот средина, извршија контрола во
четири отпади со секундарни суровини на подрачјето на ЕВР Чаир. При контролата било
констатирано дека сите четири отпади вршат трговија без регистрирана фирма и не
поседуваат дозволи за складирање на секундарни суровини за што од Државниот
пазарен инспекторат и Инспекторатот за животот средина им се изречени парични
казни. По консултација со јавен обвинител, Единицата за економски и компјутерски
криминал при СВР Скопје ќе поднесе соодветни поднесоци.

На 15.06.2023 во 17.15 часот во атар на с.Ратево, беровско, полициски службеници од
ОВР Берово, во содејство со Шумска полиција Берово, по преземени мерки и извршена
контрола, пронашле тракторска приколка натоварена со 11 трупци од црн бор, а во
близина на приколката биле пронајдени уште 8 трупци од црн бор. Приколката и
трупците, за кои постои сомнение дека биле на М.П.(53) од с.Ратево, биле одземени и
предадени на Јавното претпријатие „Национални шуми“ Берово. Увид на местото
извршила увидна екипа на ОВР Берово во содејство со шумска полиција и по
комплетирање на случајот ќе биде поднесен соодветен поднесок.

На 16.06.2023 на ул.„Димитар Илиевски Мурато“ во Битола, полициски службеници од
СВР Битола го привеле В.П.(35) од Битола затоа што кај него била пронајден и одземен
нож. Против него ќе биде поднесен поднесок по член 80 од Законот за оружје.

На 15.06.2023 во СВР Куманово бил извршен службен разговор со Љ.Ц.(51) од
с.Тромеѓа, кумановско и со А.М.(58) од Куманово. Тие се сомничат дека околу 10.00
часот во угостителски објект на улица „Народна револуција“ учествувале во физички
напад врз М.С.(51) и Ш.А., двајцата од Куманово, во која биле употребени тврди
предмети. По целосно документирање на случајот ќе биде поднесена соодветна пријава.

На 15.06.2023 во 19.15 часот, полициски службеници од СВР Куманово го лишиле од
слобода С.М.(39) од Куманово затоа што во семејната куќа во Куманово физички го
нападнал својот малолетен син и притоа пукал од воздушна пушка. С.М. бил задржан во
полициска станица и по целосно документирање на случајот против него ќе следува
соодветна пријава.

Во текот на вчерашниот ден (15.06.2023) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 140 возачи. Од нив пет возила се движеле со брзина над 50
километри на час повеќе од дозволеното, а едно возило се движело со дури над 70
километри на час повеќе од дозволената брзина. Притоа 92 возила ја пречекориле
брзината во населено место, а 48 надвор од населено место.

Денеска (16.06.2023) од 08.00 до 13.00 часот на подрачјето на СВР Тетово спроведена е
акциска контрола на возила кои вршат јавен превоз на патници, претежно автобуси,
комбиња и такси патнички возила. При контролата биле откриени и санкционирани 8
прекршоци (ТЕ-6 и ГВ-2), односно 8 технички неисправни возила. Шест од нив (ТЕ)
имале неисправни сопирачки, 1 (ГВ) возило било со истечена регистрација и 1 (ГВ) со
неизвршен вонреден технички преглед. На сите прекршители изготвени им се
поднесоци, а неисправните веднаш биле исклучени од сообраќај. Покрај тоа,
санкционирани се и 9 други видови сообраќајни прекршоци (ТЕ-7 и ГВ-2), со напомена
дека технички неисправните ќе се соочат со предвидената парична глоба од 400 евра во
денарска противвредност.

На 15.06.2023 во 15.17 часот во Полициската станица Кисела Вода било пријавено дека
во Комплекс клиники „Мајка Тереза“ со тешка телесна повреда бил донесен Е.Б.(31) од
Скопје. Според пријавеното, тој се здобил со повредата додека извршувал работни
задачи во фирма на бул.„Борис Трајковски“ во Скопје. Увид на местото на настанот
извршила екипа од СВР Скопје.

На 15.06.2023 околу 21.00 часот на подрачје на Аеродром, полициски службеници ги
привеле Б.И.(20), Р.Б.(18), Е.И.(21) и малолетник, сите од скопско, затоа што, по
претходно недоразбирање во сообраќајот, физички ги нападнале И.А.(19) и М.М.,
двајцата од Скопје, а воедно Р.Б. управувал и патничко моторно возило „фолксваген
голф“ без регистарски ознаки. По целосно документирање на случајот ќе биде поднесен
соодветен поднесок.

СВР Охрид поднесе кривична пријава против М.О.(33) од Охрид поради постоење
основано сомнение за сторено кривично дело „недозволено изработување, држење и
тргување со оружје или распрскувачки материи“. При претрес во негово возило, кое тој
претходно го оставил на улицата „Пирин планина“ во Охрид, полициските службеници
пронашле и одзеле куршуми, а во неговиот двор пронашле пиштол „Берета“ и рамка со
куршуми калибар 9 милиметри што нелегално ги поседувал.

СВР Охрид поднесе кривична пријава против Ќ.П.(63) од селото Слатински Чифлик,
општина Дебрца, поради постоење основано сомнение за сторено кривично дело
„недозволено изработување, држење и тргување со оружје или распрскувачки материи“.
При претрес извршен во неговиот дом по судска наредба, полициските службеници
пронашле и одзеле ловечка пушка и ловечка муниција калибар 12 милиметри што
нелегално ги поседувал.

ОВР Струга поднесе кривична пријава против А.В.(39) од струшкото село Делогожда,
поради постоење основано сомнение за сторено кривично дело „фалсификување
службена исправа“. Таа, во својство на овластено службено лице во Министерство за
земјоделство, шумарство и водостопанство, подрачна единица Струга, спротивно на
своите овластувња, за вработениот Ќ.Ф. свесно изготвила извештај за плата за периодот
од декември 2021 до февруари 2022 година со невистинита содржина, каде прикажала
дека тој немал отсуство од работа. Тоа го направила, иако знаела дека вработениот во
посочениот период бил надвор од територијата на РСМ. Потоа, лажните податоци ги
завела со свој потпис и печат и ги испратила до Министерство за земјоделство,
шумарство и водостопанство, по што на вработениот му била исплатена плата.

ОВР Кичево поднесе кривична пријава против Ј.Н.(28) од Кичево поради постоење
основано сомнение за сторено кривично дело „неовластено изработување, држење,
посредување и тргување со оружје и распрскувачки материјали“. При преглед извршен
на улицата „Јанко Михајлоски“ во Кичево, полициските службеници кај него пронашле и
одзеле два револвери, куршуми различен калибар, ловечки патрони и сачми.

СВР Штип поднесе кривична пријава против М.Н.(45) од Штип поради постоење основи
на сомнение за сторено кривично дело „недозволено изработување, држење и тргување
со оружје или распрскувачки материи“. Во декември 2022 година пријавениот набавил
околу 5.500 парчиња различни пиротехнички средства кои при претрес биле пронајдени
кај него.

СВР Штип поднесе кривична пријава против Т.Б.(21) од Република Турција, со
привремен престој во Штип, поради постоење основи на сомнение за сторено кривично
дело „неовластено производство и пуштање во промет на наркотични дроги,
психотропни супстанци и прекурсори“. На 22.11.2022 во Штип, полициски службеници
извршиле преглед над пријавениот при што пронашле и одзеле марихуана.

СВР Охрид поднесе кривична пријава против А.К.(27) од Охрид поради постоење основи
на сомнение за сторено кривично дело „неовластено производство и пуштање во промет
на наркотични дроги, психотропни супстанци и прекурсори“. На 17.03.2022, полициски
службеници извршиле претрес во домот на пријавениот, при што пронашле и одзеле
марихуана.

СВР Куманово поднесе кривична пријава против М.А.(21) од Арачиново, скопско, поради
постоење основи на сомнение за сторено кривично дело ,,овозможување на употреба
наркотични дроги”. На 06.11.2022, полициски службеници извршиле преглед над
пријавениот, при што пронашле и одзеле марихуана.

На 15.06.2023 во 20.30 часот во Полициската станица Ѓорче Петров, 60-годишна жена
од Скопје пријавила дека околу 15.40 часот во дворот од семејната куќа во скопско, по
претходно недоразбирање, била физички нападната од нејзиниот брат З.П.(55) од
Скопје, кој употребил и остар предмет. Се преземаат мерки за расчистување на
случајот.

На 15.06.2023 во 21.48 часот во Полициската станица Аеродром, 70-годишен скопјанец
пријавил дека околу 14.00 часот во двор од неговата куќа на подрачје на Аеродром, по
претходна расправија, бил физички нападнат од неговиот син А.К.(47). Се преземаат
мерки за расчистување на случајот.

На 15.06.2023 во 15.39 часот во Полициската станица Бит Пазар, С.А.(26) од с.Морани,
скопско, пријавил дека околу 15.20 часот во автомеханичарски сервис на подрачје на
Чаир бил физички нападнат од три лица. Се преземаат мерки за расчистување на
случајот.

На 15.06.2023 во 18.05 часот во Полициската станица Кисела Вода било пријавено дека
на подрачје на Кисела Вода, И.Н.(22) од Скопје била физички нападнат со тврд предмет
од 55-годишната А.М. од Скопје. Се преземаат мерки за расчистување на случајот.

На 16.06.2023 во 10.00 часот во Полициската станица Кисела Вода, М.В.Т.(46) од Скопје
пријавила дека на ул.„Ѓорги Димитров“ нејзиниот малолетен син бил каснат од куче
скитник.

Извадок на дел од дневните настани 16.06.2023

